
Datuk Bandar Terima Kunjungan Persatuan
Pemulihan Penyayang OKU Pulau Pinang

4 April 2025
Bilik Mesyuarat A, KOMTAR

YBhg. Dato’ Ir. Rajendran a/l P. Anthony, Datuk
Bandar MBPP menerima kunjungan hormat
daripada Persatuan Pemulihan Penyayang Orang
Kurang Upaya Pulau Pinang yang diketuai oleh
Presiden, YBhg. Dato’ Teh Lai Kuan.

Pertemuan yang berlangsung di Bilik Mesyuarat A,
KOMTAR turut disertai oleh pengarah-pengarah
jabatan teknikal MBPP serta wakil dari Persatuan
Orang Pekak Pulau Pinang. Sesi ini
membincangkan kerjasama strategik dalam usaha
memperkasakan komuniti OKU di bandaraya ini.

Lawatan Datuk Bandar ke Depo Sisa Pepejal
Bayan Lepas

YBhg. Dato’ Ir. Rajendran a/l P. Anthony, Datuk
Bandar MBPP telah mengadakan lawatan kerja ke
Depo Pengurusan Sisa Pepejal di Bayan Lepas
bersama Ahli Majlis, Encik Mohd. Khairul dan Encik
Mohd. Khairani.

Lawatan yang dikendalikan oleh Al Saffi Maju Sdn.
Bhd. ini turut disertai Pengarah Perkhidmatan
Perbandaran, Puan Rashidah Jalaludin dan pegawai-
pegawai MBPP bagi memantau pengoperasian serta
kebersihan depo secara menyeluruh.

7 April 2025
Bayan Lepas

Lawatan Datuk Bandar MBPP ke Persiaran
Bukit Jambul Tinjau Isu Tempatan

Datuk Bandar MBPP, YBhg. Dato’ Ir. Rajendran a/l P. Anthony bersama Ahli Majlis Encik Shafiz Bin Rahim Raja
turun padang meninjau isu berkaitan kebersihan, landskap, sistem perparitan, parkir dan pelebaran jalan di
Persiaran Bukit Jambul.

Lawatan turut disertai oleh Pengarah Perkhidmatan Perbandaran, Puan Rashidah Jalaludin; Pengarah
Penguatkuasaan, Encik Noorazrein Noorazlan Ong; Timbalan Pengarah Kejuruteraan, Ir. Zainuddin Mohd
Shariff serta wakil komuniti dan jabatan teknikal MBPP.

7 April 2025
Bukit Jambul

Datuk Bandar MBPP Rasmi Kejohanan
Merentas Desa SJK(T) Ramakrishna

Datuk Bandar MBPP, YBhg. Dato’ Ir. Rajendran a/l
P. Anthony merasmikan Kejohanan Merentas
Desa anjuran SJK(T) Ramakrishna yang
berlangsung di Taman Bandaraya.

Acara disertai 150 pelajar dan diketuai oleh Guru
Besar, YBrs. Puan Vasagi Devy a/p Arivanandam
bersama barisan guru. Turut hadir memberi
sokongan ialah wakil JPNPP, Encik Kumanan a/l
Kandasamy dan Pengerusi PIBG, Encik Suresh a/l
Basgaran.

Datuk Bandar turut memberikan kata-kata
semangat kepada para pelajar. Pihak sekolah turut
merakamkan penghargaan kepada PDRM (Balai
Pulau Tikus) atas bantuan kawalan keselamatan.

8 April 2025
Taman Bandaraya

Majlis Rumah Terbuka Aidilfitri TYT
Bersama Kerajaan Negeri Pulau Pinang

10 April 2025
PICCA Convention Centre @ Butterworth Arena

Majlis Rumah Terbuka Aidilfitri Wira Baju
Kuning MBPP Divisyen N26B & N26C

11  April 2025
Jalan Padang Victoria

Operasi Perobohan Gerai Warga Asing di
Daerah Barat Daya

Tindakan tegas ini adalah berikutan kegagalan
pematuhan terhadap tuntutan Notis di bawah
peruntukan Undang-Undang Kecil (UUK) Penjaja-
penjaja MPPP 1979 yang telah dikeluarkan.

12 April 2025
Kawasan Daerah Barat Daya



MEMIMPIN SAMBIL BERKHIDMAT     I     APRIL 2025 11

Operasi Sitaan Peralatan Perniagaan di
Bandar Raya George Town

Sebanyak 56 item, objek, barangan dan peralatan
perniagaan telah disita atas kesalahan
ketidakakuran, pelanggaran syarat - syarat lesen
Majlis Bandaraya Pulau Pinang iaitu halangan di
ruangan atau tempat awam iaitu lot parkir, kaki
lima, siar kaki premis perniagaan mengikut
Seksyen 46(1)(d) , Akta Jalan, Parit dan Bangunan
1974 [Akta 133] (Halangan / Galangan Awam).

11 April 2025
Kawasan Bandar Raya George Town

Majlis Jamuan Hari Raya Aidilfitri MBPP
2025

14 April 2025
Spice Arena, Bayan Baru

Majlis Sambutan Hari Raya Aidilfitri PDRM
Kontinjen Pulau Pinang Tahun 2025

Majlis Bandaraya Pulau Pinang melalui Jabatan Pelesenan dan Jabatan Penguatkuasaan telah
melaksanakan operasi perobohan gerai yang dikendalikan oleh warga asing di kawasan Daerah Timur
Laut.

Tindakan ini diambil kerana pemilik gerai gagal mematuhi Notis yang dikeluarkan berdasarkan Undang-
Undang Kecil (UUK) Penjaja-penjaja MPPP 1979.

13 April 2025
Dewan Temenggung, IPD Seberang Prai Utara

Tindakan Penguatkuasaan Bengkel Motosikal
Tanpa Lesen Di Kawasan Perumahan

Majlis Bandaraya Pulau Pinang (MBPP) melalui
Jabatan Pelesenan dan Jabatan Penguatkuasaan
telah menjalankan tindakan sitaan terhadap
sebuah premis kediaman di Daerah Barat Daya
yang menjalankan aktiviti bengkel motosikal tanpa
lesen sah.

Operasi ini dilaksanakan mengikut Penang
Municipal Garages By Laws 1953 dan Akta Jalan,
Parit dan Bangunan 1974. Beberapa motosikal
serta peralatan membaiki disita dan dibawa ke
stor Jabatan Penguatkuasaan MBPP bagi tujuan
dokumentasi dan tindakan lanjut.

15 April 2025
Barat Daya

Rumah Terbuka Hari Raya Aidilfitri 2025,
Anjuran Timbalan Ketua Menteri II

Majlis turut diserikan dengan kehadiran tetamu
kehormat, Tuan Yang Terutama (TYT) Tun Dato’ Seri
Utama Ahmad Fuzi Bin Haji Abdul Razak, Yang di-
Pertua Negeri Pulau Pinang. Turut mengiringi ialah
YB Tuan RSN Rayer a/l Rajaji, Ahli Parlimen Jelutong,
serta YB Puan Lim Siew Khim, EXCO Pembangunan
Sosial, Kebajikan dan Hal Ehwal Bukan Islam.

15 April 2025
Gerogetown

MBPP Terima Kunjungan Delegasi
Kementerian Kewangan Republik Tajikistan

Majlis Bandaraya Pulau Pinang menerima
kunjungan delegasi Kementerian Kewangan
Republik Tajikistan yang diketuai Timbalan
Menteri, HE Mr. Sarvar Kurboniyon Sobir pada 16
April 2025. Lawatan disambut oleh Datuk Bandar,
YBhg. Dato’ Ir. Rajendran a/l P. Anthony di Dewan
Persidangan Bandaraya MBPP.

Antara topik utama yang dibentangkan ialah
Gender Responsive Participatory Budgeting
(GRPB), Bandar Mesra Usia dan Penang Nature-
Based Climate Adaptation Programme (PNBCAP).
Turut hadir: YBhg. Dato’ Ong Bee Leng (CEO
PWDC), Encik Johan Sammy (Urbanice Malaysia),
dan pengarah jabatan berkaitan MBPP. Delegasi
juga melawat Union Square dan Tembok Laut
Padang Kota Lama.

16 April 2025
Dewan Persidangan Bandaraya

Majlis Jamuan Makan Malam Silaturrahim
Sempena Sambutan Hari Raya Aidilfitri

Anjuran PEMENANG

Majlis Bandaraya Pulau Pinang diwakili oleh Datuk
Bandar, YBhg. Dato’ Ir. Rajendran a/l P. Anthony
dan isteri menghadiri Majlis Jamuan Makan
Malam Silaturrahim Aidilfitri anjuran PEMENANG
pada 16 April 2025 di Sunshine Banquet Hall,
Bayan Baru.

Majlis diserikan dengan kehadiran TYT Tun Dato’
Seri Utama Ahmad Fuzi, YAB Ketua Menteri Chow
Kon Yeow, YB Dato’ Azrul Mahathir (ADUN Bayan
Lepas), dan YBhg. Tan Sri Dr. Haji Mohd Yusoff
Latiff (Presiden PEMENANG). Acara dimeriahkan
dengan persembahan budaya, hidangan
tradisional dan cabutan bertuah.

17April 2025
Bayan Baru

Majlis Sambutan Aidilfitri Anjuran
Timbalan Ketua Menteri I

Datuk Bandar MBPP, YBhg. Dato’ Ir. Rajendran a/l
P. Anthony menghadiri Majlis Sambutan Aidilfitri
1446H/2025 anjuran Timbalan Ketua Menteri I, YB
Dato’ Dr. Mohamad Abdul Hamid di Spice Arena,
Bayan Baru pada 17 April 2025.

Turut hadir ialah YB Rashidi Zinol, YB Fahmi Zainol,
YB Dato’ Azrul Mahathir, YB Dato’ Haji Zulkifli Long
dan YB Wan Nor Sakina. Majlis anjuran bersama
agensi-agensi Islam ini turut meraikan tetamu
bukan Islam sebagai usaha mengukuhkan
keharmonian di Pulau Pinang.

17 April 2025
Bayan Baru

MBPP Terima Lawatan Penanda Aras MP
Kajang

Majlis Bandaraya Pulau Pinang menerima
kunjungan delegasi Jabatan Perkhidmatan
Perbandaran dan Kesihatan, Majlis Perbandaran
Kajang dalam sesi Lawatan Penanda Aras pada 17
April 2025.

Lawatan disambut oleh Dr. Chin Wee Loon,
Pengarah Kesihatan Persekitaran dan melibatkan
sesi taklimat di Pusat Kawalan Vektor dan
Veterinar yang memfokuskan kawalan nyamuk
serta pengurusan populasi tikus.

17 April 2025

Majlis Rumah Terbuka Hari Raya dan
Sambutan Ulang Tahun Ke-15 Think City

Majlis Bandaraya Pulau Pinang melalui Jabatan
Pelesenan dan Jabatan Penguatkuasaan telah
melaksanakan operasi perobohan gerai yang
dikendalikan oleh warga asing di kawasan Daerah
Timur Laut.

Tindakan ini diambil kerana pemilik gerai gagal
mematuhi Notis yang dikeluarkan berdasarkan
Undang-Undang Kecil (UUK) Penjaja-penjaja
MPPP 1979.

9 April 2025
Tanjung Tokong

 Majlis Rumah Terbuka Hari Raya Aidilfitri
YB Setiausaha Kerjaaan Negeri Pulau Pinang

YBhg. Dato’ Ir. Rajendran a/l P. Anthony, Datuk
Bandar MBPP bersama isteri menghadiri Majlis
Rumah Terbuka Hari Raya Aidilfitri anjuran YB
Setiausaha Kerajaan Negeri Pulau Pinang pada 18
April 2025 di kediaman rasmi di Jalan York.

Majlis turut dihadiri TYT Tun Dato’ Seri Utama
Ahmad Fuzi Bin Haji Abdul Razak, YAB Tuan Chow
Kon Yeow, YB Dato’ Seri Law Choo Kiang, YB
Dato’ Dr. Mohamad Bin Abdul Hamid, YB Lim Siew
Khim dan dif kehormat lain.

18 April 2025
Jalan York



MEMIMPIN SAMBIL BERKHIDMAT     I     APRIL 2025 23

Pembentangan “Zero Waste City” Oleh Shanghai
Municipal  Engineering Design Institute

YBhg. Dato’ Ir. Rajendran a/l P. Anthony, Datuk
Bandar Majlis Bandaraya Pulau Pinang telah
menghadiri sesi pembentangan “Zero Waste City”
oleh Shanghai Municipal Engineering Design
Institute Group Co. Ltd.

Sesi pembentangan ini dipengerusikan oleh YB
Dato’ Seri Sundarajoo a/l Somu selaku Exco
Perumahan dan Alam Sekitar turut dihadiri Puan
Rashidan Binti Jalaludin, Pengarah Perkhidmatan
Perbandaran Majlis Bandaraya Pulau Pinang dan
para pegawai dari jabatan ini.

18 April 2025

Happy Feet Run 2.0

YBhg. Dato’ Ir. Rajendran a/l P. Anthony, Datuk Bandar
dan isteri YBhg. Datin Devika a/p S. Thiagarajan
berbesar hati menyertai upacara penyempurnaan
pelepasan peserta bagi acara Happy Feet Run 2.0
yang berlangsung sebentar tadi bertempat di Food
Bayana Bayan Lepas.

Acara tersebut telah disempurnakan oleh YB Daniel
Gooi Zi Sen, EXCO Belia dan Sukan dan Kesihatan
Negeri Pulau Pinang dan diiringi bersama barisan dif-
dif jemputan.

Kira-kira sekitar melebihi 500 orang peserta
menyertai acara larian santai sejauh 5km yang
memasuki tahun ke-2 penganjurannya. Bertemakan
“Happy Feet For Strading for Palliative Care”, acara
sukan kebajikan yang dianjurkan oleh pihak Charis’
Hospice bertujuan untuk meningkatkan kesedaran
umum terhadap penjagaan paliatif yang diuruskan
kepada individu yang memerlukan.

19 April 2025
Bayan Lepas

Operasi Penguatkuasaan Daerah Barat Daya

MBPP menjalankan operasi penguatkuasaan yang
melibatkan Jabatan Pelesenan, Penguatkuasaan
dan Kejuruteraan.

Tindakan termasuk perobohan papan iklan tanpa
lesen serta sitaan peralatan perniagaan yang
menyebabkan halangan di siar kaki, berdasarkan
UUK Iklan (MPPP) 2000 dan Akta Jalan, Parit dan
Bangunan 1974.

19 April 2025
Daerah Barat Daya

Program Gotong-Royong Komuniti Jalan
Burma Tengah 2025

Majlis Bandaraya Pulau Pinang (MBPP) menerusi
Jabatan Kesihatan Persekitaran telah
menganjurkan Program Gotong-Royong Komuniti
Pulau Pinang di SJK(C) Union, Jalan Burma,
dengan kerjasama KPKT, KRT Jalan Burma
Tengah, NGO, agensi kerajaan dan swasta.

YBhg. Dato’ Ir. Rajendran a/l P. Anthony, Datuk
Bandar MBPP merasmikan program ini dan
merakamkan penghargaan kepada KPKT serta
semua pihak terlibat. Seramai 60 kanak-kanak
turut serta dalam pertandingan mewarna sebagai
sebahagian daripada pendidikan alam sekitar.

Program ini menyaksikan kerjasama aktif daripada
komuniti setempat termasuk guru-guru,
penduduk kuarters Irrawady, pejabat KADUN,
serta 13 agensi kolaboratif seperti JAS, PTPTN,
Digital Penang, PWDC dan Gleneagles.
Turut hadir:

Encik Ewe Chee Way (wakil YAB Ketua
Menteri)
Encik Choong You Ray (Pegawai Khas Ahli
Parlimen Tanjong)
Ahli Majlis MBPP: Puan Zuraida, Encik
Visvanathan, Encik Shahul Hameed
Guru Besar SJK(C) Union: Encik Loh Meng
Yim
Wakil KPKT, Bahagian Kerajaan Tempatan,
MPKK, PIBG dan ibu bapa

Program ini bertujuan memupuk budaya
kebersihan awam dan semangat kerjasama
komuniti ke arah Penang yang lebih bersih, hijau,
selamat dan sejahtera.

19 April 2025
Jalan Burma

MBPP Terima Lawatan Teknikal Delegasi
Cebu City Hall, Filipina

Majlis Bandaraya Pulau Pinang (MBPP) menyambut
kunjungan delegasi Cebu City Hall, Filipina yang
diketuai oleh Dr. Eleazar Bersales dan Ms. Maristela
Rabor bersama 12 pegawai lain sempena lawatan
teknikal berkaitan penarafan Tapak Warisan Dunia
UNESCO George Town.

Lawatan ini bertujuan mempelajari aspek teknikal dan
pentadbiran berkaitan pemeliharaan warisan.
 YBhg. Dato’ Ir. Rajendran a/l P. Anthony, Datuk
Bandar MBPP, berharap lawatan ini memperkukuh
kerjasama antara George Town dan Cebu serta
hubungan Malaysia-Filipina.

Sesi taklimat di ThinkCity disampaikan oleh Dr. Matt
Benson dan Puan Lee Tit Kun. Lawatan turut
merangkumi Union Square, Fort Cornwallis dan
Tembok Laut Padang Kota Lama.

Pegawai pengurus:
Puan Subashini a/p Tavamany (MBPP)
Puan Sazlin Sabri (ThinkCity)

Lawatan ini diharap memperkukuh jalinan strategik
dalam pemeliharaan warisan dan pembangunan
bandar.

19 April 2025

Program Sambutan “World Earth Day 2025”
Peringkat MBPP

Majlis Bandaraya Pulau Pinang (MBPP) telah
menganjurkan Program Sambutan “World Earth
Day 2025” bertempat di Dataran Queensbay
dengan pelbagai aktiviti seperti gotong-royong dan
penanaman 12,000 pokok pinang.

Sebanyak 547kg sisa berjaya dipungut, termasuk
78kg oleh syarikat OPERION. Program bertemakan
“Our Planet, Our Power” ini menekankan
tanggungjawab individu dalam melindungi alam
sekitar melalui gaya hidup lestari.

YBhg. Datuk Bandar Dato’ Ir. Rajendran menyeru
warga MBPP dan masyarakat umum untuk
mengurangkan penggunaan plastik, mengitar
semula dan menyokong inisiatif hijau. MBPP juga
menjalin kerjasama strategik dengan agensi dan
syarikat seperti Nestle, Riiicycle dan Petronas
dalam menguruskan sisa dengan lebih efisien.

Turut hadir: YBhg. Datin Devika, YBrs. Sr. Cheong
Chee Hong, barisan Ahli Majlis dan ketua jabatan
MBPP. MBPP mencatatkan kadar kitar semula
43.72% pada 2024 dan terus komited memacu
Pulau Pinang ke arah bandar raya yang lebih hijau
dan lestari.

20 April 2025
Dataran Queensbay

Operasi Tindakan Penguatkuasaan
(Tindakan Sumari & Pra Sumari

Perumahan dan Penyewaan Awam MBPP)

Majlis Bandaraya Pulau Pinang (MBPP) telah
melaksanakan operasi tindakan sumari dan pra-
sumari ke atas beberapa penyewa premis di Skim
Perumahan dan Penyewaan Awam, Jalan Dato’
Keramat. Operasi ini melibatkan Jabatan Penilaian
dan Pengurusan Harta, Jabatan Penguatkuasaan,
Jabatan Kawalan Bangunan dan Jabatan
Pengurusan Korporat dan Komuniti.

Satu premis kediaman telah dikenakan tindakan
sumari dengan pengosongan dan penguncian
pintu utama kerana gagal membayar tunggakan
sewa melebihi tiga bulan. Sebuah lagi premis milik
warga emas OKU diberi lanjutan selama tujuh hari
atas faktor kemanusiaan, setelah pihak Majlis
berjaya menghubungi waris penyewa.

Selain itu, dua premis kediaman dan tiga premis
perniagaan telah menerima notis amaran pra-
sumari. MBPP mengingatkan semua penyewa
supaya menjelaskan tunggakan dan membuat
bayaran sewa bulanan tepat pada masanya bagi
mengelakkan tindakan undang-undang.

21 April 2025
Jalan Dato’ Keramat

Operasi Menembak Gagak di Bandar Raya
Gerogetown

Majlis Bandaraya Pulau Pinang telah menjalankan
Operasi Menembak Gagak pada 20 April 2025
(Ahad) di sepanjang Jalan Macalister, Pulau
Pinang.

Dalam operasi khas ini, Majlis Bandaraya Pulau
Pinang telah mendapatkan bantuan empat (4)
orang penembak dari Kelab Menembak Pulau
Pinang berjaya menembak sebanyak 93 ekor
burung gagak.

Sebelum operasi ini dilaksanakan, taklimat
“standard operating procedure” serta aspek-
aspek keselamatan telah diberikan kepada para
penembak bagi memastikan ianya mengikut
tatacara yang telah ditetapkan oleh pihak PDRM.
Gagak dikategorikan sebagai “pest” disebabkan
sifatnya yang liar serta mengundang isu
kebersihan dan kacau ganggu. Musim membiak
bagi burung gagak adalah dari bulan Julai hingga
bulan Disember.

Namun demikian, pada tahun ini Majlis Bandaraya
Pulau Pinang telah menjalankan operasi
menembak gagak bermula dari bulan April bagi
menggantikan operasi menembak gagak secara
one-off.

Selain itu juga, Majlis Bandaraya Pulau Pinang juga
turut menjalankan kawalan perangkap gagak yang
ditempatkan di 29 lokasi “hotspot” yang telah
dikenalpasti di keseluruhan kawasan pulau, Pulau
Pinang.

21 April 2025
Georgetown

Sambutan “Earth Day 2025: Our Power, Our
Planet”

Sambutan “Earth Day 2025” bertemakan “Our
Power, Our Planet” telah dirasmikan oleh YB Dato’
Seri Sundarajoo a/l Somu, Exco Perumahan dan
Alam Sekitar merangkap Naib Pengerusi Penang
Green Council, di ruang legar Tingkat 3, KOMTAR.

YBhg. Dato’ Ir. Rajendran a/l P. Anthony, Datuk
Bandar MBPP turut hadir bersama barisan tetamu
kehormat. Antara pengisian program termasuk
reruai pameran, bengkel oleh Persatuan
Konsumer Pulau Pinang dan Tech Dome Penang,
serta pertandingan akhir Penang Green
Innovators bagi sekolah rendah dan menengah.

YBhg. Datuk Bandar menyampaikan hadiah
kepada pemenang kategori sekolah rendah,
manakala YB EXCO menyempurnakan
penyampaian bagi kategori sekolah menengah.

Turut hadir, ahli Lembaga Pengarah Penang
Green Council termasuk YB Wong Yuee Harng,
YB Lee Khai Loon, YBhg. Dato’ Ar. Lawrence Lim
Hua Kwang dan Pengurus Besar Cik Josephine
Tan.

22 April 2025
KOMTAR

Kunjungan Hormat Ke Pejabat JPNPP Oleh
Jawatankuasa Kecil Lalu Lintas

Majlis Bandaraya Pulau Pinang melalui
Jawatankuasa Kecil Lalulintas (Kesesakan
Kawasan Sekolah) telah mengadakan kunjungan
hormat ke Jabatan Pendidikan Negeri Pulau
Pinang (JPNPP) bagi membincangkan langkah
menangani isu kesesakan lalu lintas di kawasan
sekolah.
Kunjungan ini diketuai oleh Ahli Majlis Cik Koay
Gaik Kee dan disambut oleh YBrs. Encik
Mohamad Dziauddin Bin Mat Saad, Timbalan
Pengarah Pendidikan Negeri Pulau Pinang.
Antara perkara dibincangkan:

Pekeliling kebenaran kenderaan ibu bapa di
kawasan sekolah
Penambahbaikan elaun Peronda Lintasan
Sekolah
Galakan amalan car-pooling
Potensi kerjasama jangka panjang antara
MBPP dan JPNPP

Turut hadir: Ir. Zainuddin Bin Mohd Shariff & Puan
Nurhakimah Hani Binti Mohamad Haslan.

24 April 2025
Jabatan Pendidikan Negeri Pulau Pinang

Lima Gerai Diroboh, Termasuk Dua
Kendalian Warga Asing – Operasi

Bersepadu MBPP

Majlis Bandaraya Pulau Pinang (MBPP) bersama TNB,
PBA dan PDRM telah melaksanakan Operasi Bersepadu
Penguatkuasaan.

Sebanyak lima gerai dirobohkan di bawah Undang-
Undang Kecil Penjaja-Penjaja MPPP 1979, termasuk dua
gerai kendalian warga asing. Turut dilaksanakan
rampasan peralatan dan sebuah gerai roda tiga,
manakala beberapa pemilik mengalihkan struktur secara
sukarela.

Operasi bermula jam 4.00 petang dan tamat jam 9.30
malam. Ia diketuai Jabatan Pelesenan MBPP dengan
kerjasama jabatan dalaman lain serta agensi berkaitan.
MBPP mengucapkan terima kasih kepada semua pihak
atas sokongan dalam menjayakan operasi ini.

24 April 2025
Daerah Timur Laut

Bengkel Pelan-Pelan “Development Order”
di Kawasan Majlis Bandaraya Pulau Pinang

Majlis Bandaraya Pulau Pinang (MBPP) telah
menganjurkan Bengkel Pelan-Pelan “Development
Order” pada 24 April 2025 di Hotel Berjaya Midlands,
dirasmikan oleh Datuk Bandar YBhg. Dato’ Ir. Rajendran
a/l P. Anthony.

Bengkel anjuran Jabatan Perancangan Pembangunan
ini melibatkan penyertaan Ahli Majlis serta pegawai
teknikal MBPP. Tujuannya adalah untuk meningkatkan
kefahaman berkenaan proses penilaian dan kelulusan
permohonan pembangunan termasuk pelan Kebenaran
Merancang dan Pelan Bangunan.

Bengkel ini turut menjadi platform perkongsian amalan
terbaik demi memperkukuh hala tuju pembangunan
bandar yang lebih mampan dan terancang.

24 April 2025
Hotel Berjaya Midland

MBPP Naib Johan Pertandingan Inovasi
MALA 3.0

Majlis Bandaraya Pulau Pinang berjaya meraih
tempat kedua dalam Pertandingan Inovasi MALA 3.0
Piala YB Menteri KPKT 2024/2025 yang berlangsung
di Menara MBJB, Johor Bahru.

🏆 Projek: Street People's Shelter
 🎖️ Hadiah:

Geran KPKT RM600,000
Wang tunai RM2,000
Piala iringan

Tahniah kepada semua warga kerja MBPP atas
kejayaan membanggakan ini di peringkat
kebangsaan!

25 April 2025
Menara MBJB

Majlis Perasmian “Northern International
Audio & Visual Show” 2025

YAB Tuan Chow Kon Yeow, Ketua Menteri Pulau
Pinang telah merasmikan “Northern International
Audio & Visual Show” pagi tadi di Spice Convention
Centre, Bayan Baru. 

Turut hadir ialah YBhg. Dato’ Ir. Rajendran a/l P.
Anthony, Datuk Bandar MBPP; Puan Lee Tit Kun,
Pengarah Konservasi Warisan serta para pegawai
MBPP. Acara selama tiga hari ini (25–27 April 2025)
menjadi tumpuan peminat teknologi audio dan visual
berdefinisi tinggi. Antara dif kehormat yang hadir
termasuk EXCO Pelancongan dan Ekonomi Kreatif,
Konsul Jeneral Thailand, Timbalan Konsul Jeneral
Jepun, Konsul Republik Indonesia serta wakil-wakil
utama PCEB, MACEOS, MAH dan Gryphon
Production.

26 April 2025
Bayan Baru

Datuk Bandar Melawat Stesen Kitar Semula

YBhg. Dato’ Ir. Rajendran a/l P. Anthony, Datuk
Bandar MBPP bersama Encik Faris Aiman Bin
Norashiddin, Pegawai Eksekutif Pengurusan
Teknologi Hijau MBPP, melawat stesen
pengumpulan barangan kitar semula di Spice Arena
pagi tadi. 

Stesen ini dikendalikan oleh Riicycle Sdn. Bhd., rakan
strategik MBPP dalam meningkatkan kadar kitar
semula di Pulau Pinang. Taklimat turut disampaikan
oleh Pengasas Riicycle, Encik Chew Chin Huat, dan
Projek Koordinator, Encik Haziq Amani Bin Zainuddin.

26 April 2025
Spice Arena, Bayan Baru

Program Jelajah Bandar Raya Datuk Bandar

Setiap hujung minggu, YBhg. Dato’ Ir. Rajendran a/l P.
Anthony, Datuk Bandar MBPP, turun padang melalui
Program Jelajah Bandar Raya bagi meninjau
kawasan yang memerlukan penambahbaikan dan
naik taraf. Hari ini, beliau bersama Encik Danny Koay
Hock Hsiang, Pengarah Pelesenan, serta pegawai
MBPP meninjau sekitar Jelutong.

Fokus lawatan termasuk keselamatan laluan pejalan
kaki, aliran trafik, tahap kebersihan, keadaan
infrastruktur, dan pemantauan kacau ganggu. TPS
Jalan Jelutong yang dibuka pada April 2024 turut
diberi perhatian. MBPP komited memastikan
kesejahteraan penduduk sentiasa terjaga.

26 April 2025
Jelutong

Sambutan Rumah Terbuka Vasakhi Tahun 2025

YBhg. Dato’ Ir. Rajendran a/l P. Anthony, Datuk Bandar
MBPP bersama isteri, YBhg. Datin Devika a/p S.
Thiagarajan, hadir memeriahkan Sambutan Rumah
Terbuka Vasakhi di Padang Kota Lama malam semalam.
Acara anjuran Kerajaan Negeri Pulau Pinang bersama
Persatuan Wadda Gurdwara Sahib Pulau Pinang,
Penang Harmony Corporation dan Sikh Naujawan Sabha
Malaysia ini disambut meriah dengan kehadiran ribuan
pengunjung yang menikmati persembahan budaya dan
hidangan tradisi Punjabi.

Turut hadir memeriahkan acara ialah Tuan Yang
Terutama Tun Dato’ Seri Utama Ahmad Fuzi bin Haji
Abdul Razak, Yang di-Pertua Negeri Pulau Pinang; YAB
Tuan Chow Kon Yeow, Ketua Menteri Pulau Pinang;
serta barisan pemimpin negeri dan wakil rakyat. Vasakhi
merupakan perayaan penting bagi masyarakat Sikh bagi
memperingati musim menuai dan penubuhan Khalsa
oleh Guru Gobind Singh Ji.

27 April 2025
Padang Kota Lama

Majlis Rumah Terbuka Perdana Hari Raya
Aidilfitri 2025

YBhg. Dato’ Ir. Rajendran a/l P. Anthony, Datuk
Bandar MBPP bersama isteri, YBhg. Datin Devika a/p
S. Thiagarajan, hadir memeriahkan Majlis Rumah
Terbuka Perdana Hari Raya Aidilfitri 2025 anjuran
Gabungan Liga Muslim Pulau Pinang dan Persatuan
Muslim Pulau Pinang di Lebuh Buckingham dan Jalan
Masjid Kapitan Keling.

Majlis turut diserikan kehadiran YAB Ketua Menteri
Pulau Pinang, YB Menteri Sumber Manusia, YB
Timbalan Menteri Kewangan, serta TYT Tun Dato’
Seri Utama Ahmad Fuzi dan isteri, yang diraikan
dengan penuh mesra. Ucapan aluan oleh YBhg. Dato'
(Dr) Shahul Hameed Syed Mohamed membuka
acara, diikuti penyampaian cenderahati kepada TYT
Tun sebagai tanda penghargaan. Ramai dif jemputan
turut memeriahkan suasana Aidilfitri ini.

27 April 2025
Georgetown

MBPP Terima Kunjungan Menteri Digital
Malaysia

Majlis Bandaraya Pulau Pinang (MBPP) merakamkan
setinggi-tinggi penghargaan kepada YB Tuan Gobind
Singh Deo a/l Dato’ Seri Utama Karpal Singh, Menteri
Digital Malaysia, atas kunjungan beliau sebagai
sebahagian persiapan untuk Smart City Expo Kuala
Lumpur 2025 (SCEKL 2025). Lawatan ini turut disertai
oleh delegasi kementerian termasuk YB Datuk Wilson
Ugak Anak Kumbong, Timbalan Menteri Digital, dan
wakil-wakil dari MDEC, DNB, AWS, serta IT Max.
YBhg. Dato’ Ir. Rajendran a/l P. Anthony, Datuk Bandar,
menyambut ketibaan mereka dan mengiringi lawatan
ke Intelligent Operations Centre (IOC), pusat kawalan
CCTV MBPP.

Dalam lawatan itu, YB Gobind memantau kemajuan
pelaksanaan inisiatif Bandar AI, termasuk sistem
pengurusan trafik pintar, kembar digital (digital twin),
dan analitik data bandar. Teknologi AI ini dijangka
mempertingkatkan penyampaian perkhidmatan,
keselamatan, serta pengurusan bandar, sekaligus
meningkatkan kualiti hidup rakyat. YBhg. Datuk
Bandar turut melahirkan keterujaan terhadap manfaat
nyata integrasi AI di Pulau Pinang yang akan
membawa perubahan besar dalam aspek
perancangan, respons kecemasan, dan kelestarian
bandar.

28 April 2025
MBPP, Komtar

Majlis Makan Malam Junjungan Kasih
Sanjungan Budi Kerajaan Negeri Pulau

Pinang

Majlis makan malam di Grand Ballroom, The Light
Hotel, Seberang Jaya ini diadakan untuk menghargai
jasa TYT Tun Dato’ Seri Utama Ahmad Fuzi Bin Haji
Abdul Razak dan isteri, YABhg. Toh Puan Tun Dato’
Seri Utama Khadijah Binti Mohd. Nor yang bakal
tamat perkhidmatan pada 30 April 2025.

YAB Ketua Menteri, Tuan Chow Kon Yeow
menyampaikan penghargaan atas sumbangan TYT
Tun, termasuk penubuhan Yayasan Amal TYT Pulau
Pinang dan inisiatif Penanaman Satu Juta Pokok. TYT
Tun turut menzahirkan penghargaan kepada
kerajaan negeri atas sokongan sepanjang tempoh
perkhidmatan.

MBPP yang diketuai YBhg. Datuk Bandar, Dato’ Ir.
Rajendran a/l P. Anthony bersama barisan
kepimpinan turut merakamkan penghargaan dan
mendoakan kesejahteraan TYT Tun dan isteri.

28 April 2025
Seberang Jaya

Operasi Perobohan Gerai Kendalian Warga
Asing di Daerah Timur Laut

MBPP melalui Jabatan Pelesenan, Penguatkuasaan
dan Perkhidmatan Perbandaran telah merobohkan
sebuah gerai tanpa lesen yang disewakan kepada
warga asing. Tindakan sitaan dibuat mengikut
Undang-Undang Kecil Penjaja-penjaja MPPP 1979.

MBPP merakamkan penghargaan kepada TNB dan
PBA atas kerjasama melancarkan operasi. MBPP
akan terus memantau dan mengambil tindakan tegas
terhadap premis yang disewakan kepada warga
asing.

30 April 2025
Daerah Timur Laut



MEMIMPIN SAMBIL BERKHIDMAT     I     APRIL 2025 49

Operasi Premis Hiburan Tanpa Lesen

Dua premis hiburan tanpa lesen di Daerah Timur Laut
dikenakan tindakan sitaan dalam operasi khas pada
30 April 2025 oleh Jabatan Pelesenan dan Jabatan
Penguatkuasaan MBPP. Premis terbabit menjalankan
aktiviti hiburan tanpa kebenaran sah.

Tindakan sitaan dibuat di bawah Seksyen 6(1),
Enakmen Hiburan dan Tempat-Tempat Hiburan
1998. Peralatan siar raya disita dan dibawa ke stor
MBPP untuk tujuan dokumentasi dan tindakan
selanjutnya.

30 April 2025
Daerah Timur Laut

𝐒𝐄𝐓𝐈𝐍𝐆𝐆𝐈-𝐓𝐈𝐍𝐆𝐆𝐈 𝐓𝐀𝐇𝐍𝐈𝐀𝐇
DIUCAPKAN

𝐓𝐮𝐚𝐧 𝐘𝐚𝐧𝐠 𝐓𝐞𝐫𝐮𝐭𝐚𝐦𝐚 𝐓𝐮𝐧 𝐃𝐚𝐭𝐨’ 𝐒𝐞𝐫𝐢 𝐔𝐭𝐚𝐦𝐚 𝐇𝐚𝐣𝐢 𝐑𝐚𝐦𝐥𝐢 𝐛𝐢𝐧 𝐍𝐠𝐚𝐡 𝐓𝐚𝐥𝐢𝐛 atas pelantikan
sebagai 𝐘𝐚𝐧𝐠 𝐝𝐢-𝐏𝐞𝐫𝐭𝐮𝐚 𝐍𝐞𝐠𝐞𝐫𝐢 𝐏𝐮𝐥𝐚𝐮 𝐏𝐢𝐧𝐚𝐧𝐠 𝐊𝐞-𝟗.

𝑺𝒆𝒎𝒐𝒈𝒂 𝑲𝒆𝒑𝒊𝒎𝒑𝒊𝒏𝒂𝒏 𝑻𝒖𝒂𝒏 𝒀𝒂𝒏𝒈 𝑻𝒆𝒓𝒖𝒕𝒂𝒎𝒂 𝑻𝒖𝒏 𝑨𝒌𝒂𝒏 𝑻𝒆𝒓𝒖𝒔 𝑴𝒆𝒎𝒃𝒂𝒘𝒂 𝑲𝒆𝒎𝒂𝒌𝒎𝒖𝒓𝒂𝒏,
𝑲𝒆𝒉𝒂𝒓𝒎𝒐𝒏𝒊𝒂𝒏 𝒅𝒂𝒏 𝑲𝒆𝒎𝒂𝒋𝒖𝒂𝒏 𝑲𝒆𝒑𝒂𝒅𝒂 𝑵𝒆𝒈𝒆𝒓𝒊 𝑷𝒖𝒍𝒂𝒖 𝑷𝒊𝒏𝒂𝒏𝒈

𝙄𝙠𝙝𝙡𝙖𝙨 𝘿𝙖𝙧𝙞𝙥𝙖𝙙𝙖 𝘿𝙖𝙩𝙪𝙠 𝘽𝙖𝙣𝙙𝙖𝙧,
𝘽𝙖𝙧𝙞𝙨𝙖𝙣 𝘼𝙝𝙡𝙞 𝙈𝙖𝙟𝙡𝙞𝙨,

𝙎𝙚𝙩𝙞𝙖𝙪𝙨𝙖𝙝𝙖 𝘽𝙖𝙣𝙙𝙖𝙧𝙖𝙮𝙖 𝙙𝙖𝙣 𝙒𝙖𝙧𝙜𝙖 𝙆𝙚𝙧𝙟𝙖
𝙈𝙖𝙟𝙡𝙞𝙨 𝘽𝙖𝙣𝙙𝙖𝙧𝙖𝙮𝙖 𝙋𝙪𝙡𝙖𝙪 𝙋𝙞𝙣𝙖𝙣𝙜

Tun Dato’ Seri Utama Haji Ramli bin Ngah Talib mengangkat sumpah sebagai Yang di-Pertua
Negeri Pulau Pinang ke-9 dalam satu istiadat rasmi di Dewan Sri Pinang pada 1 Mei 2025.
Istiadat dimulakan dengan pemeriksaan Kawalan Kehormatan dan diteruskan dengan upacara
angkat sumpah yang disaksikan oleh Hakim Mahkamah Tinggi dan Setiausaha Kerajaan
Negeri. Sebanyak 17 das tembakan meriam dilepaskan sebagai simbol pelantikan.

TYT Tun turut dikurniakan Darjah Utama Pangkuan Negeri (DUPN) yang membawa gelaran
Datuk Seri Utama oleh YAB Ketua Menteri Pulau Pinang. Majlis diakhiri dengan bacaan doa oleh
Mufti Negeri Pulau Pinang. Datuk Bandar MBPP, YBhg. Dato’ Ir. Rajendran a/l P. Anthony
bersama barisan Ahli Majlis turut hadir menyaksikan detik bersejarah ini.

Istiadat Angkat Sumpah Jawatan TYT YDPN
Pulau Pinang Ke-9

1 Mei 2025
Dewan Sri Pinang



5 Mei 2025
Daerah Timur Laut

Majlis Bandaraya Pulau Pinang (MBPP)
melalui Jabatan Pelesenan, Jabatan
Penguatkuasaan dan Jabatan
Perkhidmatan Perbandaran telah
melaksanakan operasi perobohan dan
pembersihan struktur usang serta binaan
tanpa kebenaran di kaki lima sekitar
Daerah Timur Laut susulan aduan
masyarakat setempat.

Tindakan ini diambil mengikut Seksyen 46,
Akta Jalan, Parit dan Bangunan 1974 serta
Undang-Undang Kecil (UUK) Penjaja-
penjaja MPPP 1979 bagi memastikan
keselamatan orang awam, kebersihan
persekitaran serta mengelakkan risiko
pembiakan nyamuk. MBPP komited
memastikan bandar kekal bersih, selamat
dan selesa untuk semua.

Operasi Perobohan dan Pembersihan Struktur
Usang dan Terbiar



7 Mei 2025
Pantai Permatang Damar Laut. 

Majlis Bandaraya Pulau Pinang
merakamkan penghargaan kepada 70
sukarelawan Intel PG15 atas kejayaan
menganjurkan “Beach Clean Up 2025”
bersama Jabatan Perkhidmatan
Perbandaran MBPP di Pantai Permatang
Damar Laut pagi tadi.

Sebanyak 157kg barangan kitar semula
dan 307.4kg sisa pepejal berjaya dikutip
dalam misi ini. MBPP mengalu-alukan
kerjasama pihak industri dan komuniti
dalam usaha menjaga kebersihan serta
kelestarian alam sekitar.

Misi Pembersihan Pantai Intel PG15 Kutip 157kg
Barangan Kitar Semula



7 Mei 2025
Pantai Permatang Damar Laut. 

Majlis Bandaraya Pulau Pinang (MBPP) bersama Persatuan Kanser Kebangsaan Malaysia (NCSM)
mengumumkan penganjuran semula acara tahunan Relay For Life Malaysia bagi tahun 2025, dengan
Pulau Pinang menjadi lokasi pertama pelaksanaan. Kempen akan dimulakan dengan acara Luminaria
pada 16 Mei 2025 dan diikuti acara utama pada 25 Mei 2025. Inisiatif ini bertujuan meningkatkan
kesedaran kanser, meraikan pemandiri dan mengenang mereka yang telah pergi.

MBPP Dan NSCM Umum Kerjasama Acara
Kesedaran Kanser Komuniti 2025

Relay For Life 2025 bakal berlangsung di enam negeri iaitu Pulau Pinang, Selangor, Kuala Lumpur,
Perak, Johor dan Melaka. Program merangkumi acara berjalan kaki bersama pemandiri kanser,
persembahan komuniti, pemeriksaan kesihatan, reruai pendidikan serta pelbagai aktiviti mesra
keluarga. Penyertaan adalah percuma untuk pemandiri, manakala orang awam boleh menyertai
dengan bayaran rendah. Semua hasil kutipan akan disalurkan kepada program pendidikan dan
sokongan pesakit oleh NCSM.

Datuk Bandar MBPP, YBhg. Dato’ Ir. Rajendran a/l P. Anthony berkata Pulau Pinang berbangga
menjadi tuan rumah dan menyokong usaha NCSM dalam membawa harapan kepada komuniti.
Sementara itu, Pengarah Urusan NCSM, Kol. Bersekutu (PA) Prof. Madya Dr. Murallitharan Munisamy
menegaskan acara tahun ini menyasarkan impak lebih besar dengan penyertaan luas dari seluruh
negara.



13 Mei 2025
Daerah Timur Laut

Majlis Anugerah Kedai Makan Harga Patut
Daerah Timur Laut

Majlis Bandaraya Pulau Pinang (MBPP) merakamkan ucapan tahniah kepada RS Selera Warisan atas
kejayaan merangkul Anugerah Kedai Makan Harga Patut bagi Peringkat Daerah Timur Laut. Anugerah
ini merupakan inisiatif Pejabat EXCO Perdagangan, Pembangunan Keusahawanan & Luar Bandar
Pulau Pinang dengan kerjasama pelbagai agensi termasuk KPDN, Pejabat Daerah dan MBPP.

Penyampaian anugerah telah disempurnakan oleh YB Dato’ Haji Rashidi Bin Zinol kepada Puan Rokiah
Binti Mohd Noor, peniaga RS Selera Warisan. Turut hadir menyaksikan ialah wakil daripada KPDN,
Persatuan Peniaga Melayu Pulau Pinang serta Jabatan Pelesenan MBPP. Pengiktirafan ini bertujuan
menghargai premis makanan yang menawarkan harga berpatutan tanpa menjejaskan kualiti dan
kebersihan.

RS Selera Warisan yang beroperasi di Komplek Medan Suri Sungai Nibong turut menyokong Kempen
Tak Nak Penyedut Minuman Plastik yang dikuatkuasakan MBPP dengan menyediakan penyedut
minuman mesra alam.



14 Mei 2025
Daerah Barat Daya

Tindakan Penguatkuasaan Perobohan Struktur
Tanpa Kebenaran Dan Sitaan Peralatan

Perniagaan

Majlis Bandaraya Pulau Pinang (MBPP) telah melaksanakan tindakan penguatkuasaan terhadap struktur
gerai tanpa kebenaran di Daerah Barat Daya melibatkan lima jabatan utama termasuk Jabatan Pelesenan,
Penguatkuasaan, Kejuruteraan, Perkhidmatan Perbandaran dan Pengurusan Korporat dan Komuniti.
Operasi ini turut melibatkan sitaan peralatan perniagaan selaras dengan Undang-Undang Kecil (UUK)
Penjaja-penjaja MPPP 1979, manakala perobohan struktur tanpa kebenaran dilaksanakan mengikut
Seksyen 46, Akta Jalan, Parit dan Bangunan 1974.

Semua barangan yang disita telah dibawa ke stor
Jabatan Penguatkuasaan untuk tujuan
penyimpanan dan dokumentasi. MBPP
merakamkan setinggi-tinggi penghargaan kepada
Tenaga Nasional Berhad (TNB) atas kerjasama yang
membantu melancarkan operasi berkenaan



14 Mei 2025
Lebuh Acheh

 Datuk Bandar MBPP Merasmikan Seminar
Kebangsaan Jurubahasa Isyarat 2.0 2025 Dan

Jemputan ASEAN

YBhg. Dato’ Ir. Rajendran a/l P. Anthony, Datuk
Bandar Majlis Bandaraya Pulau Pinang dengan
penuh penghargaan telah menyempurnakan
perasmian Seminar Kebangsaan Jurubahasa Isyarat
2.0 2025 dan Jemputan ASEAN yang berlangsung di
Hotel Jen, George Town. Seminar anjuran Persatuan
Jurubahasa Isyarat Malaysia (MyASLI) ini
menghimpunkan para pembentang dan peserta dari
seluruh negara serta rantau ASEAN dalam usaha
memperkukuh peranan jurubahasa isyarat sebagai
agen keterangkuman sosial.

Dalam ucapan perasmian, Datuk Bandar menekankan bahawa MBPP komited untuk merangka
pembangunan bandar yang holistik, mampan dan inklusif. Beliau turut berkongsi beberapa inisiatif mesra
OKU termasuk reka bentuk sejagat, sistem audio-visual di ruang awam, aplikasi berintegrasi kapsyen dan
visual serta penyediaan jurubahasa isyarat dalam program rasmi. MBPP juga terus memperkasakan
komuniti melalui kerjasama dengan pertubuhan masyarakat sivil serta penyertaan aktif dalam Forum Bajet
2025 yang mengambil kira keperluan warga kelainan upaya.

Turut hadir memeriahkan seminar adalah Cik Wan Zuraidah Abu, Presiden MyASLI; wakil dari Jabatan
Kebajikan Masyarakat Malaysia, Dewan Bahasa dan Pustaka, Persekutuan Orang Pekak Malaysia serta
jurubahasa isyarat dan delegasi dari Brunei, Filipina dan Thailand. Seminar ini menjadi bukti jelas kepada
usaha bersama dalam membina bandaraya yang inklusif dan menghargai hak komunikasi sebagai hak asasi
setiap warga.



15 Mei 2025
PAWE Jelutong

Kunjungan Wakil World Health Organization
(WHO) Ke Pusat Aktiviti Warga Emas (PAWE)

Pusat Aktiviti Warga Emas (PAWE) Jelutong hari ini menerima kunjungan istimewa daripada delegasi
Pertubuhan Kesihatan Sedunia (WHO) yang diketuai oleh Dr. Rabindra Abeyasinghe, Wakil WHO ke
Malaysia, Brunei Darussalam dan Singapura. Lawatan ini merupakan sebahagian daripada inisiatif WHO
untuk menilai pelaksanaan dasar kesihatan di peringkat tempatan dan meninjau impak langsung terhadap
komuniti warga emas.

Sepanjang lawatan, pelbagai aktiviti menarik telah berlangsung termasuk persembahan tarian warga emas
yang mendapat penyertaan wakil WHO, sesi pembentangan berkaitan fungsi dan pencapaian PAWE, serta
lawatan sekitar premis yang memperlihatkan kemudahan mesra warga emas. Lawatan ini turut
memperkukuh pengiktirafan kepada Majlis Bandaraya Pulau Pinang sebagai antara pihak berkuasa tempatan
yang melaksanakan Rangka Kerja Bandar Mesra Usia WHO secara aktif, sekali gus menjadikan Pulau Pinang
sebagai model bandar penyokong penuaan sihat dan aktif.

Majlis diserikan dengan kehadiran YBhg. Tan Sri
Dato' Seri Dr. Haji Mohd Yussof Latiff, Presiden
Pemenang merangkap Penaung PAWE Jelutong;
YBrs. Dato' Ong Bee Leng, Ketua Pegawai Eksekutif
PWDC; wakil Jabatan Kesihatan Negeri; serta Puan
Rabiatul Adawiyah binti Rohaimi mewakili MBPP.
Lawatan ini memberi suntikan semangat kepada
usaha pemerkasaan komuniti warga emas dan
penambahbaikan dasar kesihatan berasaskan
komuniti.



18 Mei 2025
Pantai Miami

Lawatan YBKT Ke MyKiosk Pantai Miami

YB Tuan H’ng Mooi Lye, EXCO Kerajaan Tempatan
dan Perancangan Bandar dan Desa telah
mengadakan lawatan ke gerai-gerai MyKiosk di
Pantai Miami, Batu Ferringhi pada 18 Mei 2025.
Beliau menyantuni lima pengusaha MyKiosk dan
menerima maklum balas positif mengenai ruang
niaga yang lebih selesa dan teratur. Dua peniaga
telah dipindahkan dari kompleks asal yang terjejas
hakisan, manakala tiga lagi merupakan penjaja tanpa
lesen yang kini memperoleh lesen sah daripada
MBPP.

Lawatan ini turut disertai oleh wakil MBPP dan MPKK
Tanjong Bunga, serta diadakan sidang media
mengenai pelaksanaan program MyKiosk di Pulau
Pinang. MBPP telah membina 35 unit kiosk di
pelbagai lokasi sejak 2023, hasil peruntukan
daripada KPKT. Setakat ini, 32 unit telah diisi, dan
kadar sewaan ditetapkan pada RM145 sebulan
termasuk lesen.



20 Mei 2025
Jalan Rumia

MEMIMPIN SAMBIL BERKHIDMAT     I     MEI 2025 02

Tindakan Penguatkuasaan Rampasan
Barangan Jualan Dan Peralatan Perniagaan

Sebanyak 15 premis perniagaan di Jalan Rumbia,
Daerah Timur Laut telah dikenakan tindakan tegas
dalam operasi penguatkuasaan oleh Jabatan
Pelesenan dan Jabatan Penguatkuasaan, petang
tadi. Tindakan termasuk rampasan barangan jualan
dan peralatan perniagaan yang diletakkan di atas
kaki lima premis.

Tindakan diambil di bawah Seksyen 46(1)(d), Akta
Jalan, Parit dan Bangunan 1974 [Akta 133] berkaitan
halangan awam. Semua barangan rampasan telah
dibawa ke stor penguatkuasaan Majlis Bandaraya
Pulau Pinang untuk proses dokumentasi dan
pelupusan.



22 Mei 2025
Jalan Lebuh Kimberley

Ops Penguatkuasaan dan Pendidikan Awam
Komuniti Peniaga Jalan Lebuh Kimberley

Majlis Bandaraya Pulau Pinang telah melaksanakan Ops Penguatkuasaan dan Pendidikan Awam di sekitar
Jalan Lebuh Kimberly melibatkan pelbagai jabatan berkaitan. Sebanyak 25 Notis Tawaran Kompaun dan 1
Notis Pemberitahuan Kesalahan telah dikeluarkan kepada peniaga yang melanggar peraturan.

Selain tindakan penguatkuasaan, MBPP turut memberi penerangan dan edaran bahan kempen seperti
larangan penggunaan straw plastik serta galakan penggunaan beg kitar semula. Operasi ini akan
diteruskan secara berperingkat di kawasan lain bagi mewujudkan persekitaran yang bersih, hijau dan
sihat.



23 Mei 2025
Majlis Bandaraya Pulau Pinang

Majlis Pelepasan Kelab Sukan MBPP, Pasukan
Perahu Naga Ke Macao

Majlis Bandaraya Pulau Pinang telah mengadakan Majlis Pelepasan (flag-off) Pasukan Perahu Naga, Kelab
Sukan MBPP yang akan mewakili Malaysia ke kejohanan “2025 SJM Macao International Dragon Boat
Race” pada 23 Mei 2025. Majlis disempurnakan oleh YB Tuan H’ng Mooi Lye, EXCO Kerajaan Tempatan
dan Perancangan Bandar & Desa, di Dewan Bandaraya MBPP, Jalan Padang Kota Lama, turut dihadiri
barisan pimpinan MBPP serta Presiden Persekutuan Perahu Naga Malaysia, YBrs. Puan Girlie Tan.

Pasukan Perahu Naga, Kelab Sukan MBPP telah mencipta pelbagai kejayaan membanggakan dalam
tempoh tiga tahun kebelakangan ini di kejohanan tempatan seperti Penang, Melaka, Putrajaya dan
UniShams. Pengiktirafan oleh Persekutuan Perahu Naga Malaysia bagi mewakili negara ke Macao
merupakan pencapaian bermakna bagi pasukan ini. Mereka akan menyertai kategori Open Invitation
Standard 500m di Nam Van Lake Nautical Centre, Macao, pada 31 Mei 2025.

Seramai 28 orang ahli pasukan termasuk Pengarah Khidmat Pengurusan, En. Azman Bin Sirun sebagai
Chef de Mission dan En. Hashim Bin Johan selaku pengurus pasukan akan mengetuai misi kali ini. MBPP
mengucapkan selamat maju jaya kepada pasukan dan berharap kejayaan dapat mengharumkan nama
Pulau Pinang dan Malaysia di peringkat antarabangsa.



25 Mei 2025
Hatyai, Thailand

Hatyai Marathon 2025 

Tahniah & syabas kepada 30 peserta yang telah berjaya menghabiskan larian sejauh 10.5KM & 21KM.
Kejayaan podium pertama kali bagi kejohanan luar negara untuk sukan olahraga telah diterbitkan oleh
Mohammad Ali bin Mohd Nasir (Kategori 10.5KM Men Open 35-39) di kedudukan ke-3dengan catatan
masa 41minit 41 saat.

Berikut lain-lain pencapaian terbaik peserta Kelab Sukan MBPP di Hatyai Marathon 2025 :
Kategori Half Marathon Men Open (30-34)
Zul Hairi Bin Johar - Tempat Ke-13
Catatan masa: 1jam 34min 14saat
Kategori Half Marathon Men Open (30-34)
Mohammad Nizam Bin Md Yusoff - Tempat Ke-86
Catatan masa: 2jam 13minit 28saat



26 Mei 2025
Daerah Barat Daya

Tindakan Penguatkuasaan Perobohan Struktur
Tanpa Kebenaran dan Sitaan Peralatan

Perniagaan 

Majlis Bandaraya Pulau Pinang telah melaksanakan
tindakan perobohan struktur gerai tanpa kebenaran
serta sitaan peralatan perniagaan. Operasi ini
melibatkan Jabatan Pelesenan, Penguatkuasaan,
Kejuruteraan, Perkhidmatan Perbandaran serta
Pengurusan Korporat dan Komuniti.

Tindakan diambil mengikut Undang-Undang Kecil
Penjaja-penjaja MPPP 1979 dan Seksyen 46 Akta
Jalan, Parit dan Bangunan 1974. Semua peralatan
disita dibawa ke stor penguatkuasaan untuk
tindakan lanjut. MBPP merakamkan penghargaan
kepada PBA, TNB dan PDRM atas kerjasama dalam
operasi ini.



26 Mei 2025
Daerah Barat Daya

Kompleks Medan Selera Diarash Tutup 14 Hari
Dalam Operasi Kebersihan

Kompleks medan selera di Daerah Barat Daya telah
diarahkan tutup serta-merta selama 14 hari mulai 26 Mei
hingga 8 Jun 2025 susulan Operasi Kebersihan Premis
Makanan oleh Jabatan Pelesenan MBPP. Penutupan ini
dibuat mengikut Undang-Undang Kecil 38(1), UUK
(Establisymen Makanan) MPPP 1991 selepas didapati
tahap kebersihan premis tidak memuaskan dan terdapat
urungan lipas di kawasan penyediaan makanan.

Operasi turut menilai aspek pelesenan, kebersihan
premis serta pematuhan pengendali makanan terhadap
syarat yang ditetapkan. MBPP komited memastikan
premis makanan mematuhi piawaian kebersihan demi
kesejahteraan pengguna.



26 Mei 2025
Daerah Timur Laut

MBPP Keluar Notis NTK Serta Merta 16
Kenderaan Rosak Di Daerah Timur Laut

Majlis Bandaraya Pulau Pinang telah melaksanakan
tindakan perobohan struktur gerai tanpa kebenaran
serta sitaan peralatan perniagaan. Operasi ini
melibatkan Jabatan Pelesenan, Penguatkuasaan,
Kejuruteraan, Perkhidmatan Perbandaran serta
Pengurusan Korporat dan Komuniti.

Tindakan diambil mengikut Undang-Undang Kecil
Penjaja-penjaja MPPP 1979 dan Seksyen 46 Akta
Jalan, Parit dan Bangunan 1974. Semua peralatan
disita dibawa ke stor penguatkuasaan untuk tindakan
lanjut. MBPP merakamkan penghargaan kepada PBA,
TNB dan PDRM atas kerjasama dalam operasi ini.



27 Mei 2025
Grand Ballroom, The Top

Majlis Penghargaan Pesara & Anugerah
Perkhidmatan Cemerlang 2024

Selain Sijil Penghargaan, para pesara menerima wang tunai RM600.00, manakala penerima Anugerah
Perkhidmatan Cemerlang menerima wang tunai RM1,000.00 sebagai penghargaan atas sumbangan dan

komitmen yang telah diberikan.



29 Mei 2025
Pulau Pinang

Datuk Bandar MBPP Kunjungi TYT Pulau
Pinang Ke-9

Datuk Bandar Majlis Bandaraya Pulau Pinang
(MBPP), YBhg. Dato’ Ir. Rajendran a/l P. Anthony
bersama delegasi MBPP telah mengadakan
kunjungan hormat ke atas Tuan Yang Terutama Tun
Dato’ Seri Utama Haji Ramli bin Ngah Talib, Yang di-
Pertua Negeri Pulau Pinang ke-9 pada 29 Mei 2025.
Turut hadir ialah Setiausaha Bandaraya, Pengarah
Kejuruteraan dan Pengarah Kawalan Bangunan
MBPP. Kunjungan ini sebagai tanda penghormatan
serta memperkukuh hubungan antara MBPP dan
Institusi Yang di-Pertua Negeri.



30  Mei 2025
Daerah Barat Daya

Majlis Pemakaian Lencana Integriti & Ikrar
Bebas Rasuah Anggota Penguatkuasaan MBPP

Majlis Bandaraya Pulau Pinang telah mengadakan
Upacara Pemakaian Lencana Integriti kepada
anggota penguatkuasaan MBPP yang
disempurnakan oleh Datuk Bandar, YBhg. Dato’ Ir.
Rajendran a/l P. Anthony. Turut hadir, Setiausaha
Bandaraya, barisan Ahli Majlis dan ketua-ketua
jabatan.

Majlis ini susulan Ikrar Bebas Rasuah yang dilafazkan
pada 29 Mei 2025 oleh semua anggota
penguatkuasaan MBPP dengan disaksikan SPRM
dan Unit Integriti MBPP. Pemakaian lencana ini
menjadi simbol komitmen menjunjung nilai integriti
serta menolak rasuah dan salah guna kuasa.



1 Jun  2025
Pusat Belia

Bengkel Asas Arduino: Pendedahan
Pengaturcaraan & Inovasi Alat Bantu OKU

Penglihatan

Program percuma ini telah disertai sebanyak 30
peserta dari golongan kanak-Kanak, belia, dewasa
serta warga emas termasuk warga OKU (6 OKU
Pendengaran & 4 peserta dari St.Nicholas’ Home)

Bengel Asas Arduino khas ini akan memberikan
pendedahan tentang pengaturcaraan Arduino dan
cara mengintegrasikan sensor dalam penghasilan
projek alat bantu jalan untuk orang OKU Penglihatan
dimana peserta telah menghasilkan alat bantu jalan
untuk orang kurang
penglihatan dengan menggunakan sistem Arduino
(DIY SMART CANE)



2 Jun 2025
Nam Vam Lake, Nautical Centre, Macau China

Kejohanan 2025 SJM Macao International
Dragon Boat Races

Pasukan perahu naga Majlis Bandaraya Pulau
Pinang, PCC Paddlers telah berjaya menamatkan
cabaran di tempat Ke-6 bagi Peringkat Akhir B
dengan catatan masa 2 minit 6 saat dan menduduki
tempat Ke 12 secara keseluruhan dalam Kejohanan
2025 SJM Macao International Dragon Boat Races.

Syabas dan tahniah kepada seluruh barisan pasukan
perahu naga Majlis Bandaraya Pulau Pinang yang
menunjukkan semangat juang dan kesukanan yang
tinggi dan bergerak secara berpasukan serta
berdisiplin.

3 Jun 2025
Bayan Baru

 Datuk Bandar Melawat Pasar Awam Dan
Kompleks Makanan Bayan Baru

YBhg. Dato’ Ir. Rajendran a/l P. Anthony, Datuk
Bandar bersama Ahli Majlis Dr. Mohd Suhairi
Arumugam Bin Abdullah dan barisan pegawai Majlis
Bandaraya Pulau Pinang telah mengadakan satu
lawatan khas ke Pasar Awam dan Kompleks
Makanan Bayan Baru pada Sabtu (31 Mei 2025)
yang lalu.

Dalam lawatan ini, YBhg. Datuk Bandar melihat
sendiri keperluan-keperluan utama dan mustahak
yang harus diberi perhatian serta tindakan bagi
memastikan keselesaan para peniaga dan
pelanggan di Pasar Awam dan Kompleks Makanan
Bayan Baru.

3 Jun 2025
tandas Awam Pasar Lebuh Cecil

 Datuk Bandar Melawat Persiapan Tandas
Awam Pintar Pertama Di Pulau Pinang

Dalam lawatan tersebut, YBhg. Datuk Bandar
memeriksa semua aspek teknikal dan kawasan
sekitar di luar kawasan tandas sebelum diadakan
penyempurnaan majlis perasmian.Tandas Awam
Pasar Lebuh Cecil merupakan tandas yang
mempunyai pelbagai ciri-ciri pintar yang akan
memanfaatkan semua pengunjung pasar dan
kompleks makanan di Pasar Lebuh Cecil.

Turut hadir bersama dalam lawatan pemeriksaan ini
adalah Puan Rashidah Binti Jalaludin, Pengarah
Perkhidmatan Perbandaran dan Encik Muhammad
Hilmi Bin Mohamed Pauzi, Arkitek Jabatan Kawalan
Bangunan, Majlis Bandaraya Pulau Pinang.

3 Jun 2025
Pulau Pinang

 Statistik Kawalan Populasi gagak Bulan Mei
2025

Majlis Bandaraya Pulau Pinang menerusi Jabatan
Kesihatan Persekitaran sentiasa mengambil langkah
pencegahan bagi mengatasi masalah peningkatan
populasi burung gagak di bahagian pulau, Pulau
Pinang.

Berdasarkan statistik bulan Mei 2025, sebanyak
1,072 burung gagak telah ditangkap menerusi
operasi menembak dan juga melalui kaedah
menggunakan perangkap sangkar.

Manakala sebanyak 107 sarang gagak telah
dimusnahkan di seluruh 29 kawasan “hotspot”
burung gagak. Ini termasuklah dalam dua (2) operasi
yang dijalankan pada 12 Mei 2025 dan 15 Mei 2025
di Persiaran Karpal Singh yang telah berjaya
menurunkan 53 sarang burung gagak.

Walaupun usaha mengawal peningkatan populasi
burung gagak secara menembak/tangkapan dan
pemusnahan sarang giat dijalankan, namun tidak
mungkin mampu dikekang sepenuhnya kerana
burung-burung gagak masih mudah mendapatkan
sumber makanan kerana tabiatnya menyelongkar
tong sampah serta kawasan pembuangan sampah.

Majlis Bandaraya Pulau Pinang menyeru kepada
semua warga Pulau Pinang untuk turut memainkan
peranan bersama dalam menjaga kebersihan
persekitaran di tempat awam. Sila pastikan semua
tong sampah ditutup sempurna dan jangan
membuang sisa makanan sewenang-wenangnya di
merata-rata tempat.

4 Jun 2025
Bilik Perdana, Tingkat 4, KOMTAR

Cabutan Bertuah Cukai Taksiran MBPP 2025

Upacara cabutan bertuah ini diadakan secara siaran
langsung di media sosial rasmi Facebook Majlis
Bandaraya Pulau Pinang.

YBhg. Dato’ Ir. Rajendran a/l P. Anthony, Datuk Bandar
Majlis Bandaraya Pulau Pinang merakamkan
penghargaan kepada semua pembayar cukai taksiran
yang telah menunaikan tanggungjawab menjelaskan
bayaran cukai taksiran.

Senarai pendek para pemenang dipilih mengikut
kriteria pembayar cukai taksiran yang telah
menjelaskan bayaran bagi tempoh satu tahun dan
tidak mempunyai tunggakan.

Program Cabutan Bertuah ini merupakan acara
tahunan majlis yang bermula sejak tahun 2014 dan
dikekalkan sehingga ke hari ini bagi menghargai
pembayar cukai taksiran di Pulau Pinang.
Bagi tahun 2025, majlis menyasarkan sebanyak
RM256 juta kutipan daripada hasil cukai taksiran.
Setakat Mei 2025, majlis telah mengutip cukai taksiran
sebanyak RM124juta iaitu 48% daripada sasaran
kutipan cukai taksiran bagi tahun 2025.

95 pembayar yang bertuah menerima hadiah-hadiah
yang menarik dengan nilai hadiah keseluruhan
sebanyak RM30,000. Hadiah utama merupakan
sebuah Motosikal Elektrik E8S PRO, Telefon Pintar
Samsung S25, Laptop, Telefon Pintar Xiaomi 13T Pro,
Smartwatch, Goldbar, Earbud dan 85 hadiah ewallet
di AplikasiPearl One Touch Penang bernilai
antaraRM100 hingga RM300.

4 Jun 2025
Georgetown

Tindakan Tegas Penguatkuasaan Operasi Anti
Litter Bandaraya

Dalam tinjauan Unit Media mendapati sebanyak
sepuluh (10) Notis Tawaran Kompaun (NTK) dan
lima (5) Notis Pemberitahuan Kesalahan telah
dikeluarkan mengikut Seksyen 47, Akta Jalan, Parit
dan Bangunan 1974 dan UUK 2 : Undang-Undang
Kecil Kebersihan Keselamatan Awam MPPP 1980
yang membawa kompaun sebanyak RM250 bagi
setiap kesalahan.

Kesemua pengeluaran NTK dan NPK ini adalah
mengikut kesalahan dengn sengaja membuang
puntung rokok di jalan dan longkang.
Majlis Bandaraya Pulau Pinang menyeru kepada
semua orang awam agar sentiasa menjaga
kebersihan kawasan persekitaran terutamanya di
tempat awam dan tidak mengambil jalan mudah
membuang sampah sewenang-wenangnya di
merata-rata tempat.

6 Jun 2025
Pulau Silikon, Bayan Lepas

Lawatan Tapak Pulau Silikon

YAB Tuan Chow Kon Yeow, Ketua Menteri Pulau
Pinang bersama Datuk Bandar MBPP, YBhg. Dato’ Ir.
Rajendran a/l P. Anthony telah mengadakan lawatan
tapak ke Pulau Silikon, Bayan Lepas pada 1 Jun
2025. Lawatan ini meninjau kemajuan jambatan
sementara yang dibina bagi tujuan akses pembinaan
infrastruktur di Pulau Silikon. Jambatan kekal empat
lorong dijangka siap sepenuhnya menjelang akhir
tahun 2028.

Projek ini merupakan sebahagian daripada Pan
Island Link 2A (PIL2A) Fasa 1, dengan kos
keseluruhan RM390 juta. Ia melibatkan jejambat
sepanjang 380 meter dan jalan penghubung 1.5km
dari Persimpangan Permatang Damar Laut ke Pulau
Silikon. Fasa pertama disasarkan siap pertengahan
2027 untuk menyokong pembukaan kilang pertama
di Pulau Silikon.

Ketua Menteri turut mengumumkan pembinaan
“Medan Selera Matang” seluas 0.8 hektar
berhadapan Pulau Silikon yang bakal menempatkan
dewan MPKK, Pusat Khidmat Sehenti Nelayan, gerai
makan serta rumah pam dan tangki sedutan bernilai
RM36 juta. Projek ini dijangka siap penghujung 2027
dan menyumbang kepada ekonomi serta
pelancongan setempat.

Setakat ini, 160 ekar daripada keseluruhan 2,300
ekar kawasan projek Pulau Silikon telah ditebus
guna. Fasa pertama merangkumi 1,260 ekar,
manakala baki 1,040 ekar dalam Fasa Dua. Dengan
siapnya jambatan sementara, kerja penambakan
dapat dijalankan dengan lebih pantas.

8 Jun 2025
Lebuh Cecil

MBPP Lancar Tandas Pintar Pertama di Pasar
Awam Dan Kompleks Makanan Lebuh Cecil

Majlis perasmian tandas pintar ini telah
disempurnakan perasmian oleh YB Tuan H’ng Mooi
Lye, EXCO Kerajaan Tempatan dan Perancangan
Bandar dan Desa; YB Puan Lim Hui Ying, Timbalan
Menteri Kewangan merangkap Ahli Parlimen
Tanjong; YB Tuan Wong Yuee Harng, ADUN
Pengakalan Kota; YBhg. Dato’ Ir. Rajendran a/l P.
Anthony, Datuk Bandar Majlis Bandaraya Pulau
Pinang.

Para pengunjung Pasar Awam Lebuh Cecil kini
menikmati kemudahan “tandas pintar” yang telah
siap dibina sepenuhnya dan dibuka untuk kegunaan
orang ramai pada 8 Jun 2025.

14 Jun 2025
Pantai Queensbay

88.6KG Sisa Berjaya Dipungut Dalam Misi
Pembersihan Pantai oleh Advantech 

Majlis Bandaraya Pulau Pinang merakamkan
penghargaan kepada 50 orang sukarelawan
Advantech Co. Malaysia yang menjayakan Misi
Pembersihan Pantai 2025 di kawasan pantai
Queensbay. Program ini dilaksanakan dengan
kerjasama Jabatan Perkhidmatan Perbandaran
MBPP dan bermula seawal jam 7.30 pagi.

Taklimat pengasingan sisa dan kitar semula telah
disampaikan oleh Encik Mohd Taufik Bin Junik dari
MBPP dan Encik Chew Chin Huat dari Riiicycle Tech.
Para sukarelawan diberi pendedahan tentang
kategori sisa dan insentif pengumpulan bahan kitar
semula.

Hasil pembersihan berjaya mengutip 88.6kg
barangan, termasuk botol plastik, kaca, aluminium,
tetrapek dan kertas. MBPP menyambut baik
kerjasama seperti ini dan menggalakkan lebih
banyak pihak menyertai usaha pemeliharaan alam
sekitar.

14 jun 2025
Taman Bandaraya

500 Peserta hadir menyokong Acara “Fuyoh!
Let’s Step Up”

YB Dato’ Seri Sundarajoo a/l Somu, Exco Perumahan dan Alam Sekitar selaku Naib Pengerusi Penang Green
Council telah menyempurnakan pelepasan peserta bagi acara jalan santai “Fuyoh! Let’s Step Up” di Taman
Bandaraya, Pulau Pinang. Program anjuran Penang Green Council ini berjaya menarik 500 penyertaan bagi
memupuk kesedaran tentang alam sekitar dan pengurangan plastik sekali guna.

Peserta digalakkan memakai pakaian bertema alam sekitar (hijau, biru dan putih) serta membawa bekas
minuman sendiri. Acara ini turut memberi hebahan awal berkaitan pelaksanaan Kempen Tanpa Beg Plastik
Setiap Hari yang dimulakan pada 1 Mac 2025, dan akan dikuatkuasakan sepenuhnya mulai 1 September
2025.

Pulau Pinang menyasarkan penghapusan sepenuhnya beg plastik sekali guna menjelang 31 Ogos 2025.
Majlis turut dihadiri barisan Ahli Majlis, wakil Penang Green Council serta pegawai Majlis Bandaraya Pulau
Pinang sebagai tanda sokongan bersama ke arah negeri yang lebih hijau dan mampan.

15 Jun 2025
Pusat Hub Kitar Semula Taman Serena

Program: Sehari Bersama MBPP bagi Aktiviti
Pengasingan Bahan Kitar Semula

Program “Sehari Bersama MBPP Bagi Aktiviti
Pengasingan Bahan Kitar Semula” telah dianjurkan di
Pusat Hub Kitar Semula Taman Serena pada 14 Jun
2025 melibatkan 30 pelajar dari beberapa sekolah
dan organisasi seperti USM dan GREW. Program ini
bertujuan memberi pendedahan secara langsung
kepada peserta tentang kepentingan dan tatacara
pengasingan bahan kitar semula.

Sepanjang program dari jam 9.00 pagi hingga 1.00
tengah hari, pelajar didedahkan kepada kaedah
pengurusan sisa kitar semula, serta aktiviti amali
mengasingkan sisa mengikut kategori seperti kaca,
plastik, kertas dan tin. Pendekatan ini membantu
meningkatkan kesedaran serta kefahaman tentang
proses kitar semula sebenar.

Pengarah Perkhidmatan Perbandaran, YBrs. Puan
Rashidah Binti Jalaludin, menyampaikan
penghargaan kepada semua peserta yang
menunjukkan semangat tinggi terhadap penjagaan
alam sekitar. Komitmen ini diharap dapat
menyokong usaha menjadikan Pulau Pinang sebagai
negeri hijau, pintar dan berdaya hu

17 Jun 2025
Pusat Kawalan Vektor

MBPP Terima Lawatan Penanda Aras Delegasi
MBI

Majlis Bandaraya Pulau Pinang (MBPP) merakamkan
penghargaan kepada Delegasi Majlis Bandaraya
Ipoh (MBI) atas lawatan penanda aras ke Pusat
Kawalan Vektor MBPP pada 16 Jun 2025. Seramai
37 orang delegasi diketuai oleh Clr. Datuk Haji
Mazlan Bin Abd Rahman dan Encik Ahmad Zaiyadi
Bin Sudin telah disambut oleh Pengarah
Penguatkuasaan MBPP, Encik Noorazrein Bin
Noorazlan Ong.

Lawatan bertujuan menimba pengetahuan
berkenaan kaedah kawalan burung merpati yang
dilaksanakan MBPP, termasuk taklimat tambahan
mengenai pengurusan anjing terbiar oleh Dr. Tan
Suan Heoh. Beberapa pegawai turut berkongsi
proses dan operasi kawalan burung merpati
berdasarkan pengalaman lapangan.

MBPP berharap lawatan ini dapat memperkukuh
kerjasama dan membuka peluang perkongsian
strategik antara kedua-dua pihak dalam
mempertingkatkan pengurusan kawalan vektor
secara lebih berkesan di masa hadapan.

20 Jun 2025
Taman Basikal GSD

Kayuhan Santai Fun Ride - BOF With The
Founder World Bicycle Day

Majlis Bandaraya Pulau Pinang merakamkan penghargaan kepada Bike Commute USM atas kerjasama
menganjurkan acara kayuhan santai “Fun Ride – BOF With The Founder World Bicycle Day” pada pagi tadi.
Acara ini turut meraikan kehadiran YBhg. Prof. Leszek Sibilski, Pengasas Hari Basikal Sedunia.

Kayuhan sejauh 12km bermula dari Taman Basikal GSD hingga SGD Pillar disempurnakan pelepasannya oleh
YBhg. Dato’ Ir. Rajendran a/l P. Anthony, Datuk Bandar MBPP. Program ini juga memupuk kesedaran tentang
mobiliti hijau dan menjadikan basikal sebagai pengangkutan lestari.

Acara ini turut disertai Dato' Seri Suppiah Manikam, pegawai MBPP dan pasukan Bike Commute USM. MBPP
turut berterima kasih kepada LinkBike atas penyediaan basikal untuk peserta.

22 Jun 2025
pantai Marathon

Pantai Marathon
𝑫𝒐𝒏'𝒕 𝑫𝒓𝒆𝒂𝒎 𝑶𝒇 𝑾𝒊𝒏𝒏𝒊𝒏𝒈, 𝑻𝒓𝒂𝒊𝒏 𝑭𝒐𝒓 𝑰𝒕!

Tahniah & syabas kepada peserta larian jarak jauh Kelab
Sukan MBPP yang telah berjaya menjuarai Pantai Marathon
bagi kategori Men Half Marathon (26-30) dan kategori 10KM
Men (31-35) serta menghabiskan larian sejauh 10KM &
21KM.

Berikut pencapaian terbaik peserta Kelab Sukan MBPP di
Pantai Marathon 2025 :

Kategori Men Half Marathon (26-30)
Zul Hairi Bin Johar - Champion 1st
Kategori 10KM Men (31-35)
Mohammad Ali Bin Mohd Nasir - Champion 1st
Kategori 10KM Men (31-35)
Muhamad Faris Merican Bin Zolkifli Merican - Tempat Ke-4

20 Jun 2025
Ipoh, Perak

Kayuhan Bandar Selamat @ Low Carbon Day
Kami Maii!!

Seramai 9 orang peserta dari Kelab Sukan MBPP telah menyertai program kayuhan sejauh 20KM
mengelilingi sekitar Ipoh sempena sambutan ulang tahun Bandaraya Ipoh ke-37 pada 22 Jun 2025 (Ahad) di
Dataran MBI, Ipoh, Perak. 

23 Jun 2025
Dewan Bandaraya

Program: A Day As City Councillor, Anjuran
Jawatankuasa Kecil Pendidikan Awam

Majlis Bandaraya Pulau Pinang menerusi Jawatankuasa
Kecil Pendidikan Awam telah menganjurkan program “A
Day As A City Councillor” pada 22 Jun 2025 di Dewan
Bandaraya, melibatkan 40 peserta Sidang Muda 2025 dari
PYDC. Program ini dirasmikan oleh YB H’ng Mooi Lye dan
turut dihadiri YB Daniel Gooi Zi Sen, bertujuan memberi
pendedahan kepada belia mengenai peranan Ahli Majlis
dalam pentadbiran PBT.

Antara pengisian utama ialah simulasi Mesyuarat Biasa
Majlis yang dipengerusikan oleh Datuk Bandar serta sesi
pembentangan laporan oleh Ahli Majlis kepada para
peserta. Program ini merupakan kali pertama dianjurkan
dengan kerjasama PYDC dan diharap menjadi platform
berterusan dalam melatih generasi muda memahami
sistem kerajaan tempatan.

Program diakhiri dengan lawatan ke Intelligent Operations
Centre (IOC) MBPP di KOMTAR. Majlis berharap inisiatif ini
menjadi acara tahunan dan berjaya melahirkan pemimpin
muda yang cakna akan isu-isu masyarakat dan
pentadbiran bandar.

23 Jun 2025
Ballroom 1, The TOP, KOMTAR

02

Majlis Menandatangani Memorandum
Persefahaman (MOU) Antara MBPP dan UTM 

Majlis Bandaraya Pulau Pinang (MBPP)
menandatangani Memorandum Persefahaman (MoU)
bersama Universiti Teknologi Malaysia (UTM) dalam
bidang kejuruteraan geoteknikal, khususnya berkaitan
pengurusan cerun. MoU ini bertujuan memperkukuh
kerjasama dalam aspek pendidikan, penyelidikan,
pembangunan, latihan dan inovasi selama lima tahun.
Majlis dimeterai oleh Datuk Bandar MBPP dan Naib
Canselor UTM serta disaksikan oleh EXCO Kerajaan
Tempatan, YB H’ng Mooi Lye.

Kerjasama ini merangkumi perkongsian kepakaran,
kajian R&D, pembangunan modal insan, serta
penggunaan teknologi seperti Artificial Intelligence (AI)
untuk pemantauan dan mitigasi cerun di kawasan
berbukit. Sebuah jawatankuasa pengurusan bersama
akan ditubuhkan bagi menyelaras pelaksanaan MoU
dan memastikan projek dijalankan dengan teratur dan
efisien.

Bersempena MoU ini, turut diadakan Program
Kesedaran Awam bertajuk Cerun Selamat,
Menyelamatkan Nyawa yang memfokuskan
kepada komuniti strata seperti JMB dan MC.
Program ini bertujuan memberi pendidikan
tentang risiko cerun, keperluan penyelenggaraan
berkala, pelantikan perunding bertauliah, serta
kefahaman terhadap penguatkuasaan undang-
undang berkaitan cerun.

MBPP merakamkan penghargaan kepada Fakulti
Kejuruteraan Awam UTM atas perkongsian ilmu
dan kesediaan berkolaborasi dalam usaha
meningkatkan keselamatan kawasan cerun.
Kehadiran para akademik, ahli majlis serta
pegawai MBPP dan UTM memeriahkan lagi majlis
bersejarah ini di Pulau Mutiara.

23 Jun 2025
Balai Rakyat Jalan Patani

Program Ramah Mesra Pengerusi
Jawatankuasa MMK Kerajaan Tempatan

Bersama Wira Kuning MBPP

Majlis Bandaraya Pulau Pinang meraikan seramai
989 Wira Baju Kuning dalam program ramah mesra
bersama EXCO Kerajaan Tempatan, YB Tuan H’ng
Mooi Lye di Balai Rakyat Jalan Patani sebagai tanda
penghargaan terhadap jasa mereka.

Datuk Bandar menzahirkan ucapan terima kasih atas
dedikasi para pekerja lapangan yang bertungkus
lumus menjalankan tugas penting seperti
pembersihan dan penyelenggaraan bandar.

Program ini menjadi simbol pengiktirafan kepada
barisan hadapan MBPP yang bekerja dengan penuh
tanggungjawab dan semangat demi kesejahteraan
bandaraya.

23 Jun 2025
Hotel Jen, Georgetown

 Majlis Perasmian Penutupan Simposium
AntiRasuah Dan Pemantapan Tadbir Urus
Kerajaan Di Kalangan Ahli Majlis Dan PBT

Pulau Pinang

YBhg. Dato’ Ir. Rajendran a/l P. Anthony, Datuk Bandar
MBPP telah menghadiri Simposium Antirasuah dan
Pemantapan Tadbir Urus Kerajaan anjuran SPRM di
Hotel Jen, George Town.
Simposium ini melibatkan penyertaan Ahli Majlis serta
ketua jabatan MBPP dan MBSP dengan pengisian
ceramah dan forum berkaitan pengurusan dana
awam dan tatakelola oleh pegawai SPRM dan Unit
Integriti Kerajaan Negeri.

Majlis penutupan turut menyaksikan lafaz serta
penandatanganan Ikrar Bebas Rasuah (IBR),
disempurnakan dengan ucapan YB Tuan H’ng Mooi
Lye yang menegaskan komitmen Kerajaan Negeri
terhadap integriti dalam tadbir urus tempatan.

MEMIMPIN SAMBIL BERKHIDMAT     I     JUN 2025



24 jun 2025
Depo Kutipan Sisa Pepejal

Karnival Komuniti Pulau Pinang - Bandar
Mesra Usia (Pulau)

Bertemakan Satu Bandar Untuk Semua, program ini merupakan inisiatif Kerajaan Negeri menerusi MBPP
dengan sokongan PWDC dan MHAS.

Karnival ini mempamerkan komitmen Pulau Pinang untuk menjadi negeri mesra usia seperti disarankan oleh
WHO, dengan matlamat menjadikan bandar yang inklusif dan menyokong kehidupan aktif warga emas.
Majlis dirasmikan oleh YB Tuan H’ng Mooi Lye dan dihadiri oleh pemimpin negeri serta rakan strategik.

28 Jun 2025
Padang Polo

MBPP JUARA KEJOHANAN PAINTBALL PIALA
DATUK BANDAR MBPP TAHUN 2025

KATEGORI PIHAK BERKUASA TEMPATAN

Syabas dan tahniah kepada Pasukan “MBPP A” yang muncul juara dalam Kejohanan Paintball Piala Datuk
Bandar MBPP 2025 bagi kategori Pihak Berkuasa Tempatan (PBT) yang berlangsung pada 27 Jun 2025 di
Padang Polo, Pulau Pinang. Kejohanan ini buat julung kali memperkenalkan kategori PBT selepas sepuluh
penganjuran sejak tahun 2013, dengan penyertaan 10 pasukan daripada pelbagai PBT.

29 Jun 2025
Daerah Barat Daya

 Jelajah Promosi Kempen Tak Nak Penyedut
Minuman Plastik “Straw” dan Tak Nak beg

Plastik Sekali Guna

Jawatankuasa Tetap Penguatkuasaan dan Pendidikan Awam, MBPP telah mengadakan Jelajah Promosi
Kempen “Tak Nak Penyedut Minuman Plastik dan Beg Plastik Sekali Guna” di tiga medan selera sekitar
Daerah Barat Daya. Jelajah ini diketuai oleh Encik Shafiz Bin Rahim Raja bersama barisan Ahli Majlis MBPP
dan pegawai pelbagai jabatan.

Lokasi pertama, Food Bayana di Zon Perindustrian Bayan Lepas, terkenal dengan konsep robotik dan
kelestarian, telah pun melaksanakan inisiatif bebas straw plastik. Lokasi kedua dan ketiga iaitu Queens Hall
dan AEON Delicia Foodcourt di Queensbay Mall turut mematuhi penggunaan penyedut minuman dan bekas
makanan kertas sepenuhnya.

MBPP berpuas hati dengan pematuhan premis-premis ini dan akan memperluas jelajah promosi ke seluruh
daerah di bahagian pulau. Larangan rasmi penggunaan penyedut minuman plastik telah mula berkuat kuasa
pada 1 Januari 2025, dengan kempen hebahan telah bermula sejak Oktober 2024.

29 Jun 2025
Pusat Hub  Kitar Semula Taman Serena

Program: Sehari Bersama MBPP Bagi Aktiviti
Pengasingan Bahan kitar Semula

Program “Sehari Bersama MBPP” yang melibatkan 36 pelajar dan 2 guru pengiring dari Sekolah Menengah
Han Chiang. Program bermula jam 8.00 pagi hingga 1.00 tengah hari sebagai inisiatif pendidikan awam yang
memberi pendedahan secara praktikal mengenai tatacara pengasingan sisa kitar semula.

Para peserta didedahkan kepada proses pengurusan sisa selepas kutipan serta mempraktikkan
pengasingan mengikut kategori. Antara bahan yang berjaya dikumpul ialah kotak/kertas (273.52kg), plastik
makanan (109.53kg), plastik lembut (107.15kg), dan lain-lain — menjadikan jumlah keseluruhan sebanyak
872.96kg.

Majlis Bandaraya Pulau Pinang mengalu-alukan penyertaan pelbagai pihak untuk mempelajari amalan
pengasingan sisa, selaras usaha menjadikan Pulau Pinang sebuah bandar hijau dan berdaya huni.

Untuk maklumat lanjut, sila layari atau hubungi pihak MBPP di : 

Unit Tunggakan, Jabatan Perbendaharaan MBPP
04-2592341 / 04-2592286 / 04-2592011 / 04-2592049

SILA JELASKAN TUNGGAKAN DENGAN SEGERA

NOTIS
PERINGATAN

Sekatan urusan dengan Majlis
 akan berkuatkuasa mulai

EXPLORE IT ON
AppGallery

Semak tunggakan anda
melalui aplikasi




